
РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 10-102/10

Скопје, 18.03.2005 година

ДО

МИНИСТЕРСТВОТО ЗА КУЛТУРА 

КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР
1. Предмет на овој Конечен извештај е извршената ревизија на финансиските извештаи на “Министерството за култура – Сто години македонската државност 1903-2003”(во понатамошниот текст Министерство), за 2003 година  кои се прикажани на страните  од 7 до 8.

2. Ревизијата на финансиските извештаи од точка 1 на овој  Извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Државниот завод за ревизија нема вршено ревизија, ниту има издадено било каков извештај за финансиските извештаи на Министерството за култура за годината која &  претходи на годината која е предмет на оваа ревизија, бидејќи истата е отворена во текот на 2003 година.

4. Ревизијата од точка 1 на овој Извештај е извршена во периодот од 26.10. до 05.11.2004 година, од страна на тим на Државниот завод за ревизија во состав:

- Владимир Милојевиќ, помошник на ГДР и овластен државен ревизор

- Цвета Ристовска, ревизор 

- Зоран Богоевски, помлад ревизор.

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај, застапувано од :


- Благој Стефановски - Министер за култура. 

6. Одговорност на ревизорите е да го издадат овој Конечен извештај, прикажан на страните 1 до 6, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 е да овозможи ревизорот да го изрази мислењето:

-дали финансиските извештаи вистинито и објективно ја искажуваат финансиската положба и резултатот на финансиските активности во   согласност со применетата законска регулатива и

-дали е остварено наменско и законско користење на средствата кои претставуваат државни расходи.

8.  Ревизијата е извршена во согласност со Стандардите за Државна  Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија (Службен весник на РМ број 56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. Добиени се забелешки по Претходниот извештај за извршената ревизија на финансиските извештаи под бр.23-599/2 од 16.02.2005 година. Истите се разгледани и се одбиваат како неосновани.

10. Со ревизијата на финансиските извештаи дадени како составен дел на овој  Конечен извештај ревизијата го утврди следното:

10.1.Собранието на Република Македонија нема донесено Национална Програма за културата за период од пет години, за остварување на националниот интерес во културата, согласно член 9 од Законот за културата.

10.2.Министерството нема воспоставено внатрешна ревизија и нема назначено внатрешни ревизори, согласно на член 46-а од Законот за буџетите. Исплатата на обврските и трошоците се врши без претходна контрола за исправноста и комплетноста на документацијата за исплата.

10.3.Во Министерството нема назначено одговорен сметководител за водење на деловните книги, сметководствените документи, за обработка на податоците и изработка на годишните извештаи за Министерството, што е спротивно на член 16 точка 1 од Законот за смеководството за буџетите и буџетските корисници.

10.4.Врз основа на Извадок од нацрт-записникот од седницата на Одборот за одбележување на “Сто години македонската државност 1903-2003” одржана на 28.03.2003 година, број 07-347/6 од 07.04.2003 година, точка 2, донесена е Одлука на Одборот согласно која, Секретаријатот на Одборот за одбележување на Стогодишнината на македонската државност 1903-2003 година, се задолжува да донесе Програма за одбележување на јубилејот “Сто години македонската државност 1903-2003”. 

Истата на ревизијата и беше презентирана без архивски печат, потпис и печат на овластеното лице. Програмата ги содржи програмските активности и календар за нивната реализација, без носители на програмските активностите со износи за предвидените средства за финансирање на одделните програми и проекти за одбележувањето на јубилејот. 

10.5.Програмата за одбележување на јубилејот “Сто години македонската државност 1903-2003”, Министерството ја реализирало со склучување на Договори за финансирање на Проект/Програма за одбележување на јубилејот “Сто години македонската државност 1903-2003” со корисници на средствата, без објавен јавен конкурс со што Министерството со ваквиот начин на работење не обезбедило слобода на пазарот и претприемништво и е оневозможена еднаква правна положба на сите субјекти на пазарот, спротивно на член 55 од Уставот на Република Македонија, член 8 од Законот за Влада на Република Македонија и член 62 став 2 точка 3 од Законот за култура.

10.6.Финансискиот план за потребните средства за реализација на програмските активности за одбележување на јубилејот по намени е донесен како составен дел на Програмата за одбележување на јубилејот во износ од 57.180 илјади денари и се однесува за вкупно потребните средства кои се обезбедени од буџетските резерви на Република Македонија, од буџетите на соодветни институции носители на одредени активности и од донации и спонзорства. 

Финансискиот план не содржи износи на планирани средства по намени за секоја сметка пооделно, како ни предвидените средства за финансирање на одделните програми и проекти, поради што ревизијата неможеше да го квантифицира износот на повеќе превземените обврски над обезбедените парични средства за секоја сметка одделно. 

10.7.Не е направена измена и дополнување на финансискиот план за потребните средства за реализација на програмските активностите по намени, а извршените расходи ги надминуваат утврдените износи за 7.265 илјади денари, по следните намени:

· маркетинг и информирање  за износ 2.598 од илјади денари и

· уметничка програма за  износ од 4.667 илјади денари.

10.8.Согласно Програмата за одбележување на јубилејот, Министерството склучило Договори за финансирање на Проект/Програма за одбележување на јубилејот “Сто години македонската државност 1903-2003” со корисниците на средствата во износ од 53.437 илјади денари, иако обезбедените парични средства во текот на 2003 година изнесуваат 48.627 илјади денари и тоа:

· од буџетските резерви на Република Македонија износ од 45.000 илјади денари и

· од донации и спонзорства износ од 3.627 илјади денари, 

односно превземени се обврски над обезбедените парични средства утврдени со Буџетот на Министерството за 2003 година во износ од 4.810 илјади денари спротивно на член 26 од Законот за буџетите и член 5 од Законот за извршување на буџетот на Република Македонија за 2003 година. 

10.9.Корисниците на средствата, согласно одредбите на склучените Договорите, се должни да достават до Министерството детален финансиски и програмски извештај за реализација на секој проект одделно, со спецификација на вкупните трошоци, во рок од 8 дена по нивната реализација. 

При увидот во документацијата за вкупно склучените Договори во износ од 53.437 илјади денари, ревизијата констатира дека само 32,45 % од корисниците на средства ги почитуваат одредбите од склучените договори и имаат доставено детален финансиски и програмски извештај и финансиска документација, врз основа на која ќе се утврди наменското и законското користење на доделените средства по решенијата и склучените договори.

10.9.1.За склучени договори за проекти и програми во износ од 17.340 илјади денари, корисниците на средствата доставиле до Министерството извештаи за нивната реализација и тоа:

· од сметката за редовно работење износ од 15.887 илјади денари,

· од сметката за  приходи од донации износ од 825 илјади денари и

· од сметката Министерството за култура – Финанирање на дејностите од областа на културата износ од 628 илјади денари.

10.9.2.Корисниците на средства во износ од 21.934 илјади денари не ги почитуваат одредбите од склучените договори и немаа доставено извештаи и финансиска документација, врз основа на која ќе се утврди наменското и законското користење на доделените средства по решенијата и склучените договори и тоа:

· од сметката за редовно работење износ од 20.495 илјади денари,

· од сметката за  приходи од донации износ од 1.398 илјади денари и

· од сметката Министерството за култура – Финанирање на дејностите од областа на културата износ од 41 илјади денари.

10.9.3.За исплатени средства во износ од 9.962 илјади денари, до Министерството се доставени фактури по склучените договори, без извештај за реализираната програма или проект и тоа: 

· од сметката за редовно работење износ од 4.565 илјади денари,

· од сметката за  приходи од донации износ од 1.404 илјади денари и

· од сметката Министерството за култура – Финанирање на дејностите од областа на културата износ од 3.993 илјади денари.

10.9.4.Корисниците на средствата за износ од 4.180 илјади денари доставиле до Министерството спецификација за вкупно реализирани трошоци, без соодветната финансиска документација од која би се утврдило наменското и законското трошење на средствата и тоа од средствата исплатени од сметката за редовно работење.

10.9.5.За реализација на програмата, Министерството исплатило средствата во износ од 21 илјади денари врз основа на сметкопотврди.

Напоменуваме дека Министерството не презело никакви мерки за обезбедување на соодветна финансиска документација од корисници на средствата заради утврдување на наменското и законското трошење на средствата исплатени согласно Договорите. 

10.10.Врз основа на Извадокот од нацрт-записникот од Триесет и третата седница на Владата на Република Македонија, одржана на 19.05.2003 година, број 23-17/33 од 20.05.2003 година, точка 46, донесен е заклучок со кој е утврдено сите активности од Програмата за одбележување на јубилејот, вклучувајќи ја и санацијата на споменикот “Илинден” во Крушево, заради кратките рокови и итноста за нејзина реализација, Министерството да ги спроведе преку непосредно спогодување со носителите на програмските активности, што е спротивно на Законот за јавни набавки (Службен весник на РМ 21/02), член 48 став 2 алинеја 5, кој предвидува дека набавувачот може да врши набавки  по пат на непосредно спогодување и во случај доколку се работи за  набавка на материјални средства, опрема и вршење на услуги кои имаат крајна итност, предизвикана од настани кои неможеле да бидат предвидени. Јубилејот “Сто години македонската државност 1903-2003” не претставува настан кој неможел да биде предвиден и за оваа намена, без спроведена постапка согласно Законот за јавни набавки (Службен весник на РМ број 21/02 и 24/03), склучени се договори во износ од 40.203 илјади денари, од кои исплатени се средства:

· од сметката за редовно работење износ од 33.723 илјади денари, од кои спротивно член 48 од Законот во износ од 1.089 илјади денари и спротивно на член 45 од Законот во износ од 32.634 илјади денари; 

· од сметката за  приходи од донации износ од 1.922 илјади денари од кои спротивно член 48 од Законот во износ од 407 илјади денари и спротивно на член 45 од Законот во износ од 1.515 илјади денари и

· од сметката Министерството за култура – Финанирање на дејностите од областа на културата износ од 4.558 илјади денари од кои спротивно член 48 од Законот во износ од 321 илјади денари и спротивно на член 45 од Законот во износ од 4.237 илјади денари.

10.11.Министерството за дел од програмските средства во износ од 4.680 илјади денари има извршено набавка на материјали за маркетинг и репрезентација за јубилејот, за кои на ревизијата не и беше доставена финансиска документација за приемот при нивната набавка (испратници и приемници) ниту документација за начинот на трошењето на истите, со што е оневозможена контролата на трошењето на истите и тоа:

· од сметката за редовно работење износ од 3.432 илјади денари,

· од сметката за  приходи од донации износ од 1.009 илјади денари и

· од сметката Министерството за култура – Финанирање на дејностите од областа на културата износ од 239 илјади денари.
11.Според наше мислење финансиските извештаи на “Министерството за култура – Сто години македонската државност 1903-2003” вистинито и објективно ја искажуваат финансиската положба и резултатот на финансиските активности за 2003 година, во согласност со важечката законска регулатива.

12.Според наше мислење, поради ефектите на наодите изнесени во точките од 10.1. до 10.11. погоре, не е остварено законско и наменско користење на средствата во финансиските трансакции кои претставуваат државни расходи.

13.Препораки:

- Одделението за надзор и контрола при Министерството или друга стручна комисија, да изврши контрола на наменското и законско користење на средствата кај корисниците на средствата и да превземе соодветните мерки од својата надлежност.

	
	Овластен државен ревизор

	
	Владимир Милојевиќ

      РЕПУБЛИКА МАКЕДОНИЈА
 ДРЖАВЕН ЗАВОД ЗА РЕВИЗИЈА
            Брoj 10-102/24
           10.05.2005 година 
              С к о п ј е
Врз основа на член 27 од Законот за државната ревизија (Пречистен текст) (“Сл. весник на РМ” бр. 73/2004) и добиен Приговор по Конечен извештај за извршена ревизија на Министерство за култура – Сто години Македонска државност 1903-2003 година за 2003 година број 23-599/4 од 15.04.2005 година, Главниот државен ревизор на Државниот завод за ревизија го донесува следното
Р Е Ш Е Н И Е
по поднесен приговор на Конечен извештај
1. Приговорот на наодите од точките од 10.1. до 10.11. од Конечниот извештај за извршена ревизија на Министерство за култура – Сто години Македонска државност 1903-2003 година за 2003 година не се прифаќа. 
2. Решението по доставениот приговор на Конечниот извештај претставува прилог на Конечниот извештај и  интегрално се интерпретира во Годишниот извештај.
3. Ова решение влегува во сила со денот на донесувањето.

О б р а з л о ж е н и е,

Против Конечниот извештај на овластениот државен ревизор за извршена ревизија на Министерство за култура – Сто години Македонска државност 1903-2003 година за 2003 година на ден 18.04.2005 година поднесен е приговор 23-599/4 од 15.04.2005 година.

Образложенијата за прифаќање односно неприфаќање на приговорите се следните:

1. Приговорот на точка 10.1. од Конечниот Извештај не се прифаќа, затоа што не е донесена Национална Програма за културата за период од пет години, спротивно на член 9 од Законот за културата, согласно кој “за остварување на националниот интерес во културата Собранието на Република Македонија донесува национална програма за културата за период од пет години”, а наведениот приговор е образложение на констатираната состојба. 

2. Приговорот на точка 10.2. од Конечниот Извештај не се прифаќа, затоа што нема назначено внатрешна ревизија, спротивно на член 46-а од Законот за буџетите, согласно кој одговорното лице на субјектот назначува внатрешни ревизори, по претходна согласност на Владата, а наведениот приговор е образложение на констатираната состојба. 

3. Приговорот на точка 10.3. од Конечниот Извештај не се прифаќа, затоа што     нема назначено одговорен сметководител, спротивно на член 16 став 1 од Законот за сметководството на буџетите и буџетските корисници, согласно кој одговорното лице на субјектот одредува одговорен сметководител, а наведениот приговор е образложение на констатираната состојба.

4. Приговорот на точка 10.4. од Конечниот Извештај не се прифаќа, од причини што наведениот приговор е образложение на констатираната состојба.

5. Приговорот на точка 10.5. од Конечниот Извештај не се прифаќа, од причини што наведениот приговор е образложение на констатираната состојба.

6. Приговорот на точка 10.6. од Конечниот Извештај не се прифаќа, од причини што наведениот приговор е образложение на констатираната состојба.

7. Приговорот на точка 10.7. од Конечниот Извештај не се прифаќа, од причини што наведениот приговор е образложение на констатираната состојба.

8. Приговорот на точка 10.8. од Конечниот Извештај не се прифаќа, од причини што наведениот приговор е образложение на констатираната состојба.

9. Приговорот на точка 10.9. од Конечниот Извештај не се прифаќа, од причини што наведениот приговор е образложение на констатираната состојба.

10. Приговорот на точка 10.10. од Конечниот Извештај не се прифаќа поради тоа што постапено е спротивно на одредбите на Законот за јавни набавки при изборот на субјекти со кои се склучени договорите за користење на средствата за финансирање на проекти за одбележување на јубилејот, а понатаму изборот на подизведувачот и примената на одредбите на Законот е обврска на корисниците на средствата.

11. Приговорот на точка 10.11. од Конечниот Извештај не се прифаќа, од причини што не е доставена соодветна финансиска документација, (испратници и приемници) како доказ за набавката и трошењето на материјалите, спротивно на член 12 став 1 од Законот за сметководството на буџетите и буџетските корисници, според кој корисникот внесувањето на податоците во деловните книги мора да го заснова врз веродостојни, вистинити и уредни сметководствени документи.
Согласно горенаведеното, се одлучи како во диспозитивот на ова Решение.

Главен државен ревизор,

